
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বিম্ববতী


সুবর্ণ মুকুর রাখি কোলের উপরে

শুধাইল মন্ত্র পড়ি’-কহ সত্য করে’

ধরামাঝে সব চেয়ে কে আজি রূপসী!

দর্পণে উঠিল ফুটে সেই মুখশশী।

কঁপিয়া কহিল রাণী, অগ্নিসম জালা

পরালেম তারে আমি বিষফুলমালা,

তবু মরিল না জ্বলে সতীনের মেয়ে,

ধরাতলে রূপসী সে সকলের চেয়ে!


তা’র পরদিনে,—আবার রুধিল দ্বার

শয়নমন্দিরে। পরিল মুক্তার হার,

ভালে সিন্দুরের টিপ, নয়নে কাজল,

রক্তাম্বর পট্টবাস, সােনার আঁচল।

শুধাইল দর্পণেরে—কহ সত্য করি’

ধরাতলে সব চেয়ে কে আজি সুন্দরী!

উজ্জ্বল কনকপটে ফুটিয়া উঠিল

সেই হাসিমাখা মুখ। হিংসায় লুটিল

রাণী শয্যার উপরে। কহিল কাদিয়া—

বনে পাঠালেম তারে কঠিন বাঁধিয়া,

এখনাে সে মরিল না সতীনের মেয়ে,

ধরাতলে রূপসী সে সবাকার চেয়ে!

